
Donostia, 2020ko irailaren 18a

UDALBATZAREN IDAZKARI NAGUSIARI

KONTROL MOZIOA, ANOETAKO BEHEKO LOKALEI BURUZKOA

Elkarrekin  Donostia  udal  taldeko  zinegotzi  Haizea  Garay  Gallastegik,  Udalbatzaren  Organo

Araudiaren  98.  artikuluak  jartzen  duena  aintzakotzat  hartu  eta  KONTROL  MOZIO  hau  dakar,

PERTSONENTZAKO ZERBITZUEN BATZORDEAN Anoetako beheko lokaletan diren hezetasun arazoez

egindako interpelazioaren ondorioz.

JUSTIFIKAZIOA

Gipuzkoako Foru Aldundiak, 02-166/2018 Foru Dekretuaren bidez, lankidetza-hitzarmen bat onartu

zuen, Udalarekin eta Anoeta Kiroldegiarekin egindakoa, 4 milioi eurorekin finantzatzeko Anoetako

estadioa eta miniestadioa birmoldatzeko eta belar-hockeyko zelai bat egiteko obrak. 

Foru teknikariek hitzarmen horretan hartutako erabakiak betetzen direla gainbegiratu zuten, Anoeta

Kiroldegiak emandako dokumentazioan oinarrituta.  Hori  dela eta,  Kultura,  Turismo, Gazteria  eta

Kirol  Departamentuko  foru  diputatuak,  aztertutako  alderdi  horiek  berriz  begiratzeko  eskatu  zio

Donostiako  alkateari  2019ko  ekainean,  konponbide  bat  bilatzeko  eta,  hartara,  hitzartu  zituzten

baldintzak betetzeko. Era berean, sortutako egoera zela eta foru erakundeak zuen kezka ere azaldu

zion.

Txosten horrek orduan nabarmentzen zuen arazoetako bat biltegietara ura sartzea zen. Hauxe zioen

txostenak: “Zuritu egin behar da zergatik kendu den biltegi aldeko sabai faltsua eta isolamendua, bai

eta zer-nola konpondu asmo den ura pasatzearena (biltegietan ura dela erakusten duten argazkiak

ditut)”.

Halaber,  jartzen  zuen  harmailak  egiteak  erasan  egin  ziela  eta,  ondorioz,  luzatu  egin  zirela

federazioen sabai aizunetako lanak, osorik aldatu behar izan zituztela eta.  Eta sabaiek isolamendua

izan behar zutela exijitzen zuen Foru Aldundiak.

Aldundiko teknikariek orain dela urtebete baino gehiago egindako oharrak goiti-beheiti, arazo asko

aurkitu ditu federazio batek baino gehiagok aurtengo abuztuan Anoetako azpiko lokaletara itzuli

denean (siratsa eginda zoruan, itoginak goitik behera eta hezetasunak paretetan). Batez ere itoginak

direla salatu dute, Ligan estadioa garbitzekoan sortutakoak, eta horrela ezin dutela normal aritu

haiek han. 

Jakinarazi dutenez, zelaiko harmailak garbitzen dituzten, errekan bezala etortzen zaie ura, hezetasun

handia sortzen die instalazioetan eta arriskuan jartzen du pertsonen osasuna; eta, hori dela eta,

federazio  batzuek  atera  egin  behar  izan  dute  handik,  Afedegik,  Gipuzkoako  kirol  federazioen

elkarteak, zabaldu duenez. Haien ordezkari batzuk bilera izan dute Foru Aldundiarekin. Nolanahi

ere, Udalari, Anoeta Kiroldegiari eta Real Sociedadi dei egiten diete egunero Kirol Etxean lan egiten

duten langileen osasuna zaintzeko, bai eta lehenbailehen esku hartzeko ere, kirol federazioek behar

bezala jardun ahal izatea bermatzeko.

Hil honetako batzordean, Kiroletako zinegotzi ordezkariak adierazi zuen urtean behin egiten duten

harmaila garbiketaren ondorioz pasatu zela ura, modulu aurrefabrikatuen sistema dela eta erraz

pasatzen  dela  ura  dilatazio-junturetatik. Gure  taldeak  esan  zuen,  ordea,  2019ko  ekainetik

ohartarazita zeukatela ura pasatzen zelako arazo hori foru-teknikariek, eta ez genuela ulertzen nola

ez  zen  arazo  hori  obrak  egiteko  garaian  konpondu. Federazioak  dagoeneko  itzuli  dira  haien

lokaletara eta jardueretara, eta, beraz, derrigorra da salatutako arazo horiek urgente konpontzea.

Hori dela eta, hauxe da gure

KONTROL MOZIOA 

1. Donostiako Udalbatzak udal gobernuari eskatzen dio estadioaren azpietako hezetasun 

arazoak konpontzeko hartu behar diren neurriak hartzeko.

2.  Donostiako Udalbatzak udal gobernuari eskatzen dio formalki eskatzeko txosten bat Anoeta 

Kiroldegiko zuzendaritzari, federazioei Kirol Etxeko instalazioetara seguru ez itzultzeko 

arrazoiak argituko dituena.

3. Donostiako Udalbatzak udal gobernuari eskatzen dio Gipuzkoako Foru Aldundiarekin eta 

Kirol Etxean lan egiten duten entitateekin batera lan egin eta konponbide bat bilatzeko harik 

eta orain diren hezetasun-arazoak konpontzeko neurri zuzentzaileak hartu arte. 

Haizea Garay Gallastegui,
Elkarrekin Donostiako zinegotzia


